
bidangan, mereka perlu bersifat 
proaktif, iaitu sekurang-kurangnya perlu 
membanyakkan barisan model kereta 
yang dimiliki mereka. Hal ini sekurang
kurangnya akan dapat membantu 
kedua-dua buah syarikat tersebut 
mengikut rentak yang dibawa oleh 
syarikat gergasi. Barisan kereta baharu 
yang dilancarkan oleh Proton, iaitu 
Persona, Saga dan Exora, nampaknya 
menjadi sa lah satu usaha ke arah 
tersebut. 

Krisis ekonomi yang melanda dunia 
kini merupakan satu lagi bentuk 
cabaran yang perlu dihadapi. Mengikut 
laporan yang dikeluarkan oleh Deloitte, 
iaitu syarikat pakar runding terkemuka, 
pada awal tahun ini, syarikat pengeluar 
kereta gergasi Amerika Syarikat (AS) 
yang leb ih dikenali sebagai Detroit 
3 akan menghadapi masalah serius 
pad a tahun ini. Nasib General Motors, 
Ford dan Chrysler boleh dikatakan 
sudah berada di hujung tanduk dan 
terpaksa meminta bantuan kerajaan 
AS. Kejatuhan Detroit 3 merupakan 
petanda bahawa industri automotif 
dunia akan mengalami penguncupan 
pad a tahun ini. 

Apabila keadaan ini berlaku, sekali 
lagi persoalan sama ada industri 
automotif tempatan dapat bertahan 
atau seba liknya, timbul semula. 
Namun begitu, perlukah persoalan 

ini ditimbulkan semula? Kedua-dua 
buah syarikat pengeluar kenderaan 
Malaysia sepatutnya pada masa ini 
berada pada peringkat penstabilan 
akibat proses pendewasaan industri 
automotif negara. 

Oleh hal demikian, krisis ekonomi 
yang melanda dunia hari ini sepatutnya 
tidak memberikan impak yang besar jika 
kedua-dua buah syarikat sedang dalam 
proses menyusun semula kedudukan 
dan langkah mereka. Sebal iknya, 
krisis yang melanda sekarang harus 
digunakan sebagai satu peluang 
untuk pengukuhan diri. Apa-apa yang 
diperlukan mungkin hanya langkah
langkah kreatif yang tidak menyimpang 
jauh daripada objektif asal untuk 
memastikan krisis ekonomi dunia ini 
memberikan kesan positif kepada jualan 
dan eku iti jenama mereka. 

Kesimpulannya, Proton dan Perodua 
sebagai peneraju industri automotif 
tempatan perlu memahami kedudukan 
mereka sekarang. Kedua-dua buah 
syarikat itu sudah berada di alam 
Ndewasa", maka masalah dan cabaran 
yang melanda sudah tentu akan 
bertambah. Apa-apa pun, sem ua itu 
harus dijadikan sebahagian daripada 
latihan untuk membina industri yang 
lebih matang kelak.DE 




